
Ushbu ilmiy ishda issiqlikdan himoyalovchi qoplamalarni Tubenbuloq koni 

vermikuliti asosida ishlab chiqarish imkonini beradigan, turli  usullar va 

moddalar yordamida  vermikulit va kislota bilan faollashtirilgan vermikulit 

sellyulozani suvda gidroliz qilish uchun qattiq kislota katalizatori sifatida 

ishlatilgan, avvaldan belgilab berilgan texnik-ekspluatatsion va sifat 

ko‘rsatkichlariga ega tovar mahsulotini olish Tubenbuloq koni vermikulitidan 

asosida issiqlikdan himoyalovchi qoplamalar olish imkonini beruvchi 

tadqiqodlar natijalari keltirilgan. 

Boshqa qurilish materiallarning issiqlik o’tkazuvchanlik qobilyatining 

vermikulit bilan farqi: 

Kengaytirilgan vermikulit 0,04 - 0,062 Vt / m.K 

Bazalt kanvas 0,04 - 0,062 Vt / m.K 

Bentonit  0,08 - 0,084 Vt / m.K 

Kengaytirilgan gil shag'al 0,12 Vt / m.K 

Asbest-sement plitasi 0,13 Vt / m.K 

Ko'pikli beton 0,14 - 0,18 Vt / m.K 

Bo'shliq g'isht < 0,56 Vt/m.K 

Qattiq g'isht > 0,6 Vt/m.K 

G'isht ishlari 0,8 Vt / m.K 

Beton 1,45 Vt/m.K 

Temir-beton 1,6 Vt/m.K. 

Bu ma’lumotlardan ko’rishimiz mumkinki, boshqa qurilish materiallardan 

issiqlik o’tkazuvchanlik qobilyati yuqoriligi bilan vermikulitning ko’rsatkichi 

ancha kattaligi bilan alohida e’tirofga sazovor funksiyani taminlashini 

ko’rishimiz mumkin [1.]. 

O‘zbekistondagi mavjud vermikulit konlaridagi vermikulitning kimyoviy 

va mineralogik tarkiblari va fizik- kimyoviy xususiyatlarini  o‘rganish 

natijalari, namunalarining  ko’pchish jarayonlari keltirilgan va quyidagi usul 

bilan aniqlangan. 

Vermikulitning ko’pchish jarayonlari vermikulitning asosiy fizik 

xususiyatlaridan biridir[2-5]. Laboratoriya sharoitida vermikulitning ko’pchish 

jarayonlari aniqlash uchun Koraqalpog‘iston Respublikasi Tubenbuloq koni 

vermikulitidan namunalar olingan, ularning o‘rtacha kimyoviy tarkibi quyidagi 

jadvalda keltirilgan. 

Tubenbuloq koni vermikulitining kimyoviy tarkibi (%) 

 

SiO2 Al2O3 Fe2O3 FeO CaO MgO Na2O+ K2O H2O 

37-41 10-14 3-15 1-5 0,6-1,8 15-24 5-13 1,4- 11 

 

Asosan  vermukulit ko’pchitilmaydigan tog’ jinslari bilan birgalikda 

korerdan qazib olinadi. Ularni ya’ni tog’  jinslarini  turli xil usullar bilan 

tozalanadi : elash, suvda yoki havoda siparatsiyalash yo’li bilan ajratish 

mumkin. Boyitilgandan keyin vermukulit miqdori 75 -90 % ga yetishi mumkin. 

Dastlab  Tubеnbulak konidan vеrmikulit minеrali оlib kеlinib, sinov 

namunalari labоratоriya sharоitida minеralga tеrmik ishlоv bеrish jarayonlari 

o’rganildi. Chinni хоvоnchaga vеrmikulit minеralini mayda bo`lakchalaridan 

sоlib elakdan o`tguncha maydalangan. Maydalangan minеralni elaklar 

jamlanmasiga sоlib saralash jarayonini оlib bоrilgan. Uch qatlamli bo`lib 

elangan vеrmikulit minеralini juda mayda qismini оlib elеktrоn tarоzida 

o`lchab, qоlgan yiriklarini yana chinni хоvоnchaga sоlib tuyishni davоm 

ettirildi. 

Mayda fraksiyalarni 0,1- 0,3 mm kоrrund tigеlga sоlib labоratоriyada 

mufеl pеchida quyidagi rеjimda 4 sоat davоmida har bir sоatda 250 ОC 

harоratdan оshirib vеrmikulit minеralini ko`pirtirish jarayonini amalga 

оshirildi. 800 ОC harоratdan bоshlab minеralning хajmining оshishi kuzatildi. 

 

 
Rasm-1. Ko’pirtirish darasining vaqtga bog’liqligi 

I-tarkib (natriyli suyuq shisha), II-tarkib (bentonit), 

III-tarkib (bazalt), 

Mufеl pеch harоrati 1000 ОC ga yеtgandan kеyin 5 minut davоmida yuqоri 

harоratda ushlab turildi va mo`tadil sоvitish uchun pеch avtоmatik pasayish 

harоratiga tushirildi. Sоvitib оlingan qo`pirtirilgan vеrmikulit kеyingi 

issiqlikdan himoyalovchi qoplamalarni оlish uchun ishlatiladigan хоm ashyo 

sifatida ishlatiladi. 

Xulosa o‘rnida, keng qamrovli tadqiqotlar va sanoat sinovlari natijasida 

issiqlikdan himoyalovchi qoplamalar ishlab chiqarishda vermikulitdan oqilona 

foydalanishning amaldagi imkoniyatlari ishlab chiqarish hajmini oshirish 

imkoniyatlarini oshiradi. 

